«ЖАҢА ҚАЗАҚСТАН: ЖАҚСЫ МҰҒАЛІМ»

Жаңа Қазақстан  - бұл тіркестің өзі көп дүниені білдіреді. Жаңа деген сөздің өзі бір  өзгерісті білдіреді. Жаңа Қазақстан  -  бұл жаңа технологиялар, жаңа дүниелер , жаңаша бастамалар. Яғни бәріде жаңа, қолдануға өте ыңғайлы, жарамды. Жаңа технология жаңа идеяларды, жаңа бағдарламаларды іске асыруға улкен көмек береді .Еліміздегі жаңа идеяларды, бағдарламаларды, технологияларды  ойлап табатын кім...Иә, әрине болашақ ұрпақ .Ал ол ұрпаққа дұрыс жол көрсетіп ,білім беріп, шабыттандырып, идеялар туындауына көмек беретін кім ? Әрине -ол мұғалім .Қазіргі таңда еліміз қарқынды дамып келе  жатыр. Бұл мұғалімдеріміздің білімі мен тәжірибесінің арқасында. Жастарымызды білім жолына жетелеп үлкен белестерге жетуіне үлес қосады.
Халық пен халықты , адам мен адамды теңестіретін білім деп ұлы жазушымыз М.Әуезов айтқандай , тәуелсіз еліміздің өркениетінің дамуының бастауы- мектеп деп алсақ ,сол мектептің жүрегі- ұстаз.Адамды адам еткен -еңбек болса, одан соң-  білім екені даусыз. Ал бүгінгі жаһандану заманында білімнің қоғамдағы рөлі тіптен маңызды.Халық пен халықты,өркениет пен өркениетті салыстырудың негізгі бірлігі -білім.Енді осы білімді беретін біздің ұстаздарымыз. Ұстазы жақсының ұстанымы жақсы демей ме?  Әрине ұстаз өскелең ұрпақты жеке тұлға етіп қалыптастыруда үлкен ықпал етеді.Біз жұмыс жасайтын білім ордасында қаншама ұстаздар тер төгіп ,еңбек етуде. Оқушыларымызды жан-жақты олимпиадаларға, түрлі байқауларға,ғылыми жобаларға қатысуын қадағалап ,үйретіп жүрген ұстаздардың еңбектері ерен. Оны еш дүниемен салыстыруға келмес.   Оқушылар  түрлі жарыстарға қатысуы арқылы өмірге  бейімделеді. Айналамызға  зер салып қарасақ барлық адамзат  ұстаздан білім мен тәрбие алады. Демек жақсы мұғалім адамзаттың жарқын болашағына жол ашатын алтын көпір іспеттес. Еліміздің бар байлығын дұрыс пайдалану болашақ ұрпақтың қолында десек, олардың кім болуына тікелей ықпал ететін ата-ана мен мұғалім болып табылады. Білім және Ғылым министрі Асхат Қанатұлы Аймағамбетов мырза педагогтардың  біліктілігі мен білімін көтеруді басты назарға алды.Оның дәлелі ретінде :
Бірінші, Педагог мәртебесі туралы заң қабылдап, мұғалімдердің қоғамдағы беделін көтерді.
Екіншіден, болашақта білікті де ,білімді педагогтарды даярлауда жоғары оқу орнына түсу шекті балын жоғарылата отырып,  дарынды және   талантты шәкірттерімізді педагогика саласына тартып ,білім беру жүйесін нығайтты. Сонымен қатар шәкірт ақысында басқа мамандықтарға қарағанда екі есе өсірді.
Осылайша министр мырза ұстаз мәселесіне байланысты бірқатар олқылықтармен күресті. Жақсы ұстаз- бұл еліміздің жарқын болашағының кепілі. Сондықтан  бүгін  білім  берудің  сапалы  болуы  үшін:  біріншіден,  ұстаздың  жан – жақты  академиялық  білімінің  болуы,  екіншіден,  мұғалімнің  өз  мамандығына  деген  шынайы  сүйіспеншілігінің  және  ешқандай  дипломмен  бірге  берілмейтін  шығармашылық  қабілеті,  балаға  деген  кіршіксіз  адамгершілік  қасиеттері  болуы  шарт. Өйткені,  жаңа  ғасырда  ғылымның,  техниканың,  өндірістің  қарқындап  өсуі  білім  берудің  барлық  жүйесін  жүйелі  дамытуды  талап  етіп  отыр,  жаңа  мүмкіндіктерге  жол  ашу  үшін  іргелі  өзгерістер  керек. Иә, қазір  жаңа  типті  мектептер  салынып,  пайдалануға  беріліп жатыр.  Дарынды  балалармен  жұмыс  бағдарламасы  жүзеге  асу  үстінде.  Жастарды  шетелдерде  оқытуға  мүмкіндік  алдық.  Жаңа  буын оқулықтар,  электронды  оқулықтар  білім беру  ісіне  ене  бастады.
Осындай  жаңа  даму  үрдісі  алға  басып  отырғанда  Елбасы Н.Назарбаев  «Болашақта  еңбек  етіп,  өмір  сүретіндер  – бүгінгі  мектеп оқушылары,  мұғалім  оларды  қалай  тәрбиелесе,  Қазақстан  сол  деңгейде болады.  Сондықтан  ұстазға  жүктелетін  міндет  ауыр» – деген  еді.  Біз  осы  сөзге  сай  болуымыз  керек. Өз ойымды Ы.Алтынсарин атамыз айтқандай: «Мұғалімдік мамандық –бұл адамтану, адамның күрделі және қызықты, шым-шытырығы мол рухани жан дүниесіне үңіле білу. Педагогикалық шеберлік пен педагогикалық өнер –ол даналықты жүректен ұға білу болып табылады» деген сөзбен қорытындылағым келеді!




















                                                                                 
                                                                








